
I: Benaethiaid a Chyrff LIywodraethu Ysgolion Uwchradd, Cynradd, Meithrin ac Arbennig

Fforwm Derbyniadau Bro Morgannwg

Annwyl Ymgynghorai,
CYNGOR BRO MORGANNWG - TREFNIADAU DERBYN | YSGOLION 2025/2026

Cyfeiriaf at fy llythyr dyddiedig 18 Rhagfyr 2023 yn gwahodd sylwadau ar drefniadau derbyn
arfaethedig y Cyngor ar gyfer y flwyddyn academaidd 2025/2026. Gwahoddwyd sylwadau ar y
trefniadau derbyn i gael eu dychwelyd erbyn 9 Chwefror 2024.

Yn dilyn yr ymgynghoriad a gynhaliwyd a'r newid categori dilynol ar gyfer Ysgol Stanwell, cafodd
y trefniadau derbyn ar gyfer 2025/2026 eu hystyried gan Gabinet y Cyngor yn ei gyfarfod ar 21
Mawrth 2024. Yn y cyfarfod hwn penderfynodd y Cabinet ar drefniadau derbyn y Cyngor. Mae'r
trefniadau derbyn ynghlwm, a fydd yn dod yn bolisi derbyn yr awdurdod ar gyfer y flwyddyn
2025/2026.

O ganlyniad i newid categori diweddar ar gyfer Ysgol Stanwell o Statws Sefydledig i Statws
Cymunedol o fis Medi 2024, Cyngor Bro Morgannwg fydd yr awdurdod derbyn ar gyfer Ysgol
Stanwell o'r dyddiad hwn. Bydd trefniadau derbyn y Cyngor yn berthnasol i gynnwys trefniadau
pontio ar gyfer plant sy'n mynychu dosbarth derbyn i flwyddyn 6 yn un o ysgolion bwydo
dynodedig Stanwell cyn y newid statws. Yr ysgolion bwydo dynodedig yw ysgolion cynradd
Albert, Evenlode, Sili a Victoria. Bydd y trefniadau pontio yn rhan o bolisi derbyn y Cyngor ar
gyfer 2025/2026. Byddai'r trefniadau pontio yn dod i ben ar gyfer proses drosglwyddo blwyddyn 6
i addysg uwchradd ym mis Medi 2030 pan fydd y plentyn olaf sy’n gymwys o dan drefniadau
pontio yn gadael ei ysgol gynradd fwydo.

